
ABSTRAK

Judul tesis ini ialah “Baitulmal Dan Peranannya Untuk Merealisasikan Kebaikan
Dan Manafaat Kepada Masyarakat Di Seluruh Negeri Kedah”. Tesis ini akan
menyelesaikan masalah perbezaan jenis-jenis sumber kewangan dan perbezaan
pengagihan sumber kewangan diantara baitulmal pada masa ‘Daulah Islamiah’ dan
baitulmal di Negeri Kedah, untuk mewujudkan kebaikan dan manafaat kepada
masyarakat. Adakah persamaan yang terdapat pada kedua-dua sistem baitulmal tersebut
dapat memperbaiki sistem baitulmal pada masa sekarang atau sekiranya terdapat
perbezaan pada kedua-dua sistem tersebut ianya akan memberi kesan pada kebaikan
masyarakat Islam. Antara tujuan penulisan tesis ini adalah untuk mengenal sedikit
sebanyak tentang perbezaan diantara baitulmal dan menara zakat serta sebab pengasingan
sistem pentadbiran. Selain itu, untuk mengetahui cara baitulmal memanfaatkan sumber
kewangan yang ada dan cara pengagihannya. Untuk tesis ini, maklumat yang diperolehi
melalui rujukan di perpustakaan, analisis dan menemuramah pegawai yang terlibat.
Sehubungan dengan itu, tesis ini diharapkan dapat menjadi sumber rujukan kepada semua
baitulmal yang terdapat di Malaysia amnya dan di Negeri Kedah khususnya.
Kesimpulannya, sumber kewangan dan juga pengagihan diantara kedua-dua baitulmal
adalah berbeza iaitu sumber kewangan dan pengagihan di Negeri Kedah tidak
mempunyai kaitan dengan zakat padahal terdapat zakat pada sumber kewangan dan
pengagihan di baitulmal pada masa ‘Daulah Islamiah’. Sumber kewangan yang diterima
oleh baitulmal di Negeri Kedah bercampur daripada sumber yang halal dan haram
manakala sumber yang halal tidak mempunyai masalah tetapi sumber yang haram boleh
diterima oleh baitulmal di Malaysia berdasarkan fatwa Majlis Ulama Antarabangsa
Malaysia. Akhir sekali, saya mencadangkan supaya pihak baitulmal di negeri Kedah
khususnya dan di seluruh Malaysia secara amnya hendaklah membuat penstrukturan baru
hasil penerimaan kewangan berlandaskan Syari’at Islam supaya pihak yang memberikan
harta yang tidak mematuhi Syari’at tersebut terhindar daripada sifat sengaja iaitu

memperolehi sumber kewangan yang haram.

